O mentireiro

verdadeiro

PRIMEIRO DÍA
Que é o que ven todos os días no xornal, dinno na radio, e explícano despois de cada telexornal?
Por que nos interesa tanto saber o tempo que virá mañán?

De onde saen as imáxenes de nubes movéndose? Quen nos as manda? Oiches falar do satélite Meteosat?

Investiga:
Para que serve o Meteosat? É só un? Cada canto tempo nos da información? Que espazo do globo terrestre cobre? Entón haberá máis satélites deste tipo, como se chaman? Hai satélites cercanos e otros afastados, saberías dicir en que se diferencia a información que dan?

SEGUNDO DÍA

Vivimos nun mundo no que todo vai moi deprisa. Cando hai unha carreira de Fórmula I necesitan saber o tempo que vai ir en intervalos moi curtos, por exemplo, para ver que pneumáticos precisan en cada momento (estará seco o chan?, choverá?, que temperatura fará?) A información ten que ser aínda máis rápida. Para iso temos os radares

Investiga:

Como se moven? Cada canto tempo nos dan información sobre unha zona? Que tipo de información nos poden dar? Canto pode medir a zona que estudan?. Hai un en Montexesteira, onde está Montexesteira. Sabes para que se inventaron os radares?

TERCEIRO DÍA

Pero cando “dan” o tempo dinnos outras cousas: a temperatura, as precipitacións, a velocidade do vento… e iso en moitas cidades e ás veces, en vilas máis pequenas. Eses datos saen das estacións meteorolóxicas.

Investiga:

Sabes que elementos básicos constitúen unha estación meteorolóxica?, como se toman as medidas?, cantas estacións meteorolóxicas oficiais hai en Galicia? , que condicións deben cumprir os lugares nos que se coloque unha estación meteorolóxica?, sabes cal é a máis cercana a Monteporreiro? Se vas á páxina de MeteoGalicia, unhas están en verde e outras en vermello, por que?
CUARTO DÍA

Ata as últimas décadas do século XX, as cousas eran un pouco máis complexas, non contaban cos satélites. Os mapas do tempo facíanse a man. Pregunta na túa casa quen era Mariano Medina, seguro seguro que ou teus pais ou os teus avós saberán dicircho. Ao que iamos, facíanse a man coas súas borrascas, os seus anticiclóns, as súas isobaras. Por certo,
Que é un anticiclón? En qué sentido se move o aire nun anticiclón?, que é unha borrasca? En qué se sentido se move o aire nunha borrasca? Quen da aire a quen: o anticiclón á borrasca ou ao revés? E as isobaras, que son? , que pasa cando van moi xuntiñas?

QUINTO DÍA

Hoxe imos facer algo máis sinxelo. Pregúntalle aos teus pais que tempo ía cando naciches?. Lembraranse ou estaban tan nerviosos que nin se fixaron? Vale!, por se acaso non cho din ben, imos a Internet. Imos á páxina de Wetterzentrle, é unha páxina alemá, non teñas medo, tamén podemos co alemán. Alí busca Top Karten, podes dirixirte a GFS ou ben a KAF e despois abres Karten Archive ou Archive, buscas o teu día de nacemento e voilá!. Teñen todo rexistrado desde hai moitos anos, xa ves que non só é necesario observar, tamén hai que rexistrar (con toda a paciencia)
SEXTO DÍA

Vale! Todo moi ben desde mediados do século XX, cos seus radares, seus barcos meteorolóxicos, seus globos sonda?

 (por certo, falamos deles?) pero , e antes?, non se interesaban polo tempo? . En principio, sempre hai xente que che di o tempo que virá porque lle doe un oso que rompeu hai anos, por exemplo.
Cando eu era nena e vivía en Santiago, na miña casa dicíase ”vai chover que se oen moito as campás da Catedral”, tiña sentido porque iso quería dicir que o aire viña do Sur, aire quente que sobe, na altura arrefría, condénsase e produce a choiva.

Como predín o tempo na túa casa, os teus pais, os teus avós, os teus veciños…? Algún son, algún olor, algún movemento distinto dos paxaros, por exemplo? Como se poderá explicar? Ao mellor, en vez de detalles dese tipo dinche refráns. Trae algún que che pareza interesante e que digan que se cumpre sempre.

SÉTIMO DÍA
Tamén sabían do tempo os teus antergos, verdade?. O seu tipo de vida non era tan rápido, é certo si que podía interesarlle se mañá caería unha saraiva porque podía estropearlle a colleita, pero en xeral, interesáballe máis a longo plazo: cando era boa época para plantar, para segar, para vendimar… Iso se se dedicaban ao campo. No mar os pescadores necesitaban coñecer as mareas, os ventos…

Durante moito tempo tiveron moito éxito os “Calendarios”: “O Gaiteiro de Lugo”,”O Mentireiro Verdadeiro”.  Haberá algún na túa casa? Vai o faiado dos avós. Non trataban só do tempo meteorológico, traían coplitas, chistes, datos astronómicos, festas anuais. O importante é que valían para saber en que momento debían facer os traballos do campo ou cando cambiaban as mareas. 

Cando crearon “O Mentireiro Verdadeiro” en Palas de Rei dixeron que valería para que a xente aprendera pasándoo ben. 
Busca información sobre os “calendarios” e o próximo día falamos deles.

OITAVO DÍA

Que atopaches sobre dos calendarios? En que idioma estaban escritos? Nesa época o idioma oficial de España era o español e estaba prohibido utilizar calquer outro. Cos calendarios foise mantendo o galego, iso si, un galego moi extraño, non normativizado (leiches algunha páxina do Mentireiro Verdadeiro. Imaxino que verías que non so en Galicia había calendarios. En Cataluña tiñan “El calendario del pagés”, tamén o facían en Baleares e, en xeral para toda España “El calendario zaragozano”.

Durante o reinado de Fernando VII estiveron prohibidos, sabes por que?. Busca a razón e di que solución dou o Rei para que o pobo tivera o Calendario que tanto lle demandaba.

En qué se baseaban para as informacións que escribían alí? Na observación, na recopilación de datos, ver as cousas que coincidían e as que non, en sacar conclusións sobre todo iso. Non se parece ao método científico?.Entendes por que o Rei tivo que prohibir os calendarios?, ao mellor pasouse e non tiña que prohibilos todos.
Non creas que isto foi un fenómeno español. Coñeces a expresión “Blue Moon”?, soa poética, a canción, pois saíu dun calendario do campesiño de Estados Unidos, nos que á lúa dábanlle un nome distinto según determinadas circunstancias.

NOVENO E ÚLTIMO DÍA

Xa ves que todo esto non parte do século XVIII, nin do XVII, nin do XVI; sempre foi necesario, todas as civilizacións estiveron pendentes do tempo, da climatoloxía.

Calendario chino

Os maias empregaban dous calendarios, un para regular o culto as deidades e outro para ordenar os proceso agrícolas

Por que crees que na cultura castrexa as construccións eran redondas? 

Unha pista: cómo durmen os gatos en Galicia? Viches algunha foto de gatos durmindo en Grecia?

